
sondern angesprochen, gleich wie wir alhie einander vmb furbiet anspre-
chen. Angeruffen heist, wenn wir zu Gott schreien: O Herr, erbarm dich vn-
ser, nim vnser gebet an, erhre vns, hilff vns, erloß vns, als wir dir vertrawen
etc. Solchs ruffen wir aber zu keinem Heiligen, weil jro keiner Gott ist noch
helffen vnd erlsen kan, sondern sprechen sie nur an, weil sie ja mit Christo 5

leben, auff das sie jren vnd vnsern Vater im hymel fr das heil der streitende
kyrchen vnd vnser aller errettung bieten vnd flehen wolten, das sie doch thun
aus brderlicher [L 4v:] liebe etc. Zu dem eren wir sie wie sichs gepurt,
begehn jro gedechtnis vnd verkndigen dem Christen volck jr heiliges leben
vnd sterben alles dohin, das jr vnd vnser Got dardurch hochlich gepreiset 10

vnd wir alle sampt an vnserm glauben vnd wandel gebessert werden.
Wie drffen denn die ertzlgener sagen, wir beten die heiligen an vnd tor-
quieren416 wider vns Christi wort, man sal Gott anbeten, Mat. iiij?417 Du
offentlicher Kyrchschender, wen beten wir anderst an? Wen ruffen wir
anderst an? Wen dienen wir anderst, wie sich Gott vnserm Herren zu dienen 15

geprt? Jst Mißbrauch hirin befunden worden den man bekent, wes schl-
digstu denn die vnschldigen? Was sol ich sagen? Auff das diese Sect der
lieben Heiligen frbiet ja scheuslich verhasset machen, haben sie itzt ge-
lernet, das sie es schlecht die Todten nennen. Als wo wir sagen, Intercessio
sanctorum,418 do sagen sie, Intercessio mortuorum, vnterstehn sich also auff 20

gut Julianisch aus den lebendigen Todten zu machen. Denn dieser Apost
Julianus,419 im Buch, das er widers Euangelium geschrieben, zrnet er fast420

mit den Christgleubigen, darumb das sie Iudaeum mortuum anbeten, lestert
Christum Iesum den son des lebendigen Gottes, er were ein todter Jd.421 O
der [M 1r:] verfluchten Lestermeuler, die dz jenig, so da lebt, todt sagen, 25

tden was Gott lebendig sagt vnd haben wil. Sind die Heiligen Gottes tod,
wo bleibt denn vnsers Herren Christi wort, Gott ist nicht der todten, sondern
der lebendigen Gott, Matthei 22?422 Wllen diese Sectische lesterung auff
andere zeit sparen, domit ich itzt den Leser nicht vberlade.

